
 84
Na osnovu člana 13. Zakona o

principima lokalne samouprave ( «Sl. novine
F BiH» br. 49/06) i čl. 42. Statuta općine
Kalesija - Prečišćeni tekst («Službeni glasnik
općine Kalesija“, broj 10/07 i 7/08), Općinsko
vijeće Kalesija na sjednici održanoj dana
24.11.2009. godine, d o n o s i

O D L U K U
o pristupanju osnivanja Javnog preduzeća

«Regionalna deponija» Zvornik

Član 1.
Općina Kalesija kao jedan od suosnivača

pristupa osnivanju Javnog preduzeća
«Regionalna deponija» Zvornik.

Član 2.
Osnivački ulog općine Kalesija u

Javnom  preduzeću «Regionalna deponija»
Zvornik će biti srazmjeran broju stanovnika
općine Kalesija u odnosu na ukupan broj
stanovnika svih općina učesnica i to: Kalesije,
Zvornika, Sapne, Šekovića, Srebrenice,
Bratunca, Vlasenice, Milića i Osmaka, koji su
osnivači ovoga preduzeća,  a koji će se utvrditi
na osnovu zvaničnih podataka o broju
stanovnika entiteskih zavoda za statistiku.

Član 3.
Prava i obaveze osnivača Javnog

preduzeća «Regionalna deponija» regulisaće se
ugovorom o osnivanju.

Član 4.
Ovlašćuje se načelnik općine Kalesija da

u ime Općine potpiše ugovor o osnivanju
Javnog preduzeća «Regionalna deponija».

Član 5.
Troškove osnivanja i upisa Javnog

preduzeća «Regionalna deponija» u sudski
registar snosiće opština Zvornik.

Član 6.
Ova odluka stupa na snagu danom

objavljivanja u „Službenom glasniku Općine
Kalesija“.

Bosna i Hercegovina
Federacija Bosne i Hercegovine                PREDSJEDAVAJUĆI
   TUZLANSKI KANTON                       OPĆINSKOG VIJEĆA
      OPĆINA KALESIJA
      OPĆINSKO VIJEĆE
Broj: 01-05-2-3931                                       Fetah Hujdur s.r.
Datum, 26.11.2009. godine

85
Na osnovu člana člana 42. Statuta

Općine Kalesija – Prečišćeni tekst ("Sl.glasnik
općine Kalesija", broj 10/07 i 7/08), člana 6. i
člana 8. Zakona o komunalnim djelatnostima
(''Sl. novine Tuzlanskog kantona'', broj 11/05),
Općinsko vijeće Kalesija na sjednici održanoj
dana 24.11.2009 godine, d o n o s i

P R O G R A M
za obavljanje komunalnih djelatnosti zajedničke

komunalne potrošnje na području grada
Kalesije u 2010. godini

Član 1.
Komunalne djelatnosti zajedničke komununalne
potrošnje obuhvaćene ovim programom su:

1. Održavanje čistoće
1.1. Čišćenje javno prometnih površina.
       Struganje lopatom rigola.
1.3.  Pranje javno prometnih površina.
1.4. Ručno sakupljanje otpadaka sa javnih

površina.
1.5. Zimsko održavanje gradskih ulica skidanje

snijega sa kolovoznih traka i čišćenje
trotoara od snijega i leda.

 Radovi se obavljaju mašinski i ručno.

2. Održavanje javnih površina
2.1. Proljetno čišćenje travnjaka.
2.2. Obrezivanje sadnica.
2.3. Obrezivanje žive ograde.
2.4. Košenje trave ručnom kosom ili kosilicom.
2.5. Nabavka i sadnja ukrasnog cvijeća.
2.6. Popunjavanje udarnih rupa koje se jave na

kolovozu ulica u gradu drobljenim
kamenom.

2.7. Obnavljanje ugaženih zelenih površina.

KOLIČINA RADOVA ZAJEDNIČKE
KOMUNALNE POTROŠNJE

1. Održavanje čistoće
1.1.Čišćenje javno prometnih površina.
Ova  pozicija  se  sastoji  od  ručnog  čišćenja  sa
širokom ili brezovom metlom, sakupljanje i

odvoz smeća na deponiju. Ova operacija se
izvodi jedan puta sedmično. Obračun izvršenog
posla se vrši po m2 stvarne površine čišćenja.
Za obračun stvarne površine čišćenja
obuhvaćene su sledeće javne površine:

Ulice:
Senada Pozegića, Kalesijskih brigada, Ulica
Patriotske lige, Trg Šehida sa prostorom oko
gradske džamije, Ul. Oslobodilaca Kalesije, Ul.
Žrtava Genocida u Srebrenici, Ulica Senada
Mehdina Hodžića, Ulica Kalesijskog odreda,
Ulica Halisijska, Ulice 25. novembra–
ZAVNOBIH-a i 23. maja, Ulice Muhamedage
Hadžiefendića i Begana Ferhatovića.

Parkinzi i druge javne površine:
Ispred Robne kuće na Trgu Šehida, parking
između Robne kuće i «Zvorničanke», te
parkinzi ispred zgrade «Bijeljinka»,
»Zvorničanka», »Sprečanka», »Novi MUP»,
ispred Doma kulture i Zanatskog centra,
''Spomen obilježje šehidima i palim borcima
općine Kalesija''.

Ukupna površina čišćenja iznosi:

Ul. Patriotske lige (ulaz-izlaz centra) = 3000 m2

Ul. Oslobodilaca Kalesije
(sa parkinzima)                = 670 m2

Ul. Senada Pozegića                          = 1120 m2

Ul. Žrtava genocida u Srebrenici       = 4640 m2

Ul. Kalesijskih brigada (ulaz-izlaz
centra)              = 2000 m2

Ul. Senada Mehdina Hodžića              = 3000 m2

Ul. Kalesijskog odreda                  = 1200 m2

Ul. Halisijska                                      = 3200 m2

Ul .25. novembra-ZAVNOBIH-a i
23. maja              = 1000 m2

Ul. Muhamedage Hadžiefendića
i Begana Ferhatovića             = 2400 m2

Trg Šehida                                   = 1450 m2

Parking kod MUP-a                          =   120 m2

Parking kod «Bijeljinke»                    =   300 m2

Parking iza Robne kuće

(konoba Bosna)                         =   300 m2
''Spomen obilježje šehidima i palim
borcima Općine Kalesija''              =   600 m2
                                 ______________________
                                 UKUPNO:    25.000 m2

1.2. Struganje lopatom rigola

Ova operacija se sastoji od ručnog struganja
lopatom nabijenih zemljanih i sličnih naslaga na
rubu kolovoza, u rigolu uz ivičnjak sa odvozom
sakupljenih odpadaka na deponiju.
Ova operacuja se izvodi jednom mjesečno u
ulicama koje imaju izvedene rigole ili ivičnjake,
a  uzima  se  širina  0,5  m  sa  svake  strane
kolovoza.

Ovi radovi obuhvataju sljedeće ulice:
Ul. Patriotske lige, Ul. Kalesijskih brigada,Ul.
Žrtava genocida u Srebrenici, Ul. Senada
Požegića i Ul. Halisijska (za dio od 300m),
računa se površina od 500 m2.

1.3. Pranje javno prometnih površina

Ova pozicija se sastoji od pranja iz cisterni
asfaltnih površina kolovoza, trotoara i parkova.
Ove površine se peru jednom sedmično.

Ukupna površina koja se pere iznosi 11.950 m2,
a obuhvata Ulice Kalesijskih brigade (trotoari),
Patriotske lige, Ul. Senada Pozegića, Trg
Šehida, Ul. Oslobodilaca Kalesije i Ul. Žrtava
genocida u Srebrenici, ''Spomen obilježje
šehidima i palim borcima općine Kalesija''.
Obračun se vrši po m2 javne površine.

1.4. Ručno sakupljanje otpadaka sa javnih
površina.

Otpatci se ručno sakupljaju sa svih površina
koje se ne čiste metenjem a to su travnjaci uz
trotoare i parkovi. Za obračun se uzima 50%
površine travnjaka,a čišćenje se obavlja jednom
nedeljno. Ukupna površina koja se čisti iznosi 3
765,0 m2.

1.5 Zimsko održavanje gradskih ulica

Radovi na čišćenju snijega sa kolovoznih traka i
trotoara u zimskom periodu radovi će se
obavljati mašinski i ručno. Skidanje leda sa
trotoara obavljat će se ručno i prema potrebama
vremenskih prilika. Površina  koja se čisti je
minimalno 25.000 m2, a po potrebi može se
uvećati prema zahtjevu Općine.

2. Održavanje javnih površina

2.1. Proljetno čišćenje travnjaka

Obavlja se čišćenje zelenih površina od raznih
odpadaka koji se nakupe u toku zime, a
sakupljeni otpad se odvozi na deponiju. Ovaj
proces se obavlja jedanput godišnje. Obračun
radova se vrši po m2 očišćenog travnjaka, a
uzima se 50% ukupne površine, a koja iznosi
500 m2 - jednokratno

2.2. Obrezivanje sadnica
Obrezivanje i priprema grana drveća vrši se
jednom  u  toku  godine,  a  obračun  se  vrši  po
komadu zasađenog drveta.

2.3. Obrezivanje žive ograde
Obrezivanje žive ograde se obavlja sa škarama,
a grane se sakupljaju i odvoze na deponiju.
Obračun se vrši po m2 u horizontalne projekcije
živice. O peracija se izvodi prosječno šest puta
godišnje, a ukupna površina iznosi 322 m2.

2.4. Košenje trave ručnom kosom ili kosilicom
Operacija se obavlja ručnom kosom ili
kisilicom, a obračun se vrši po m2 površine
travnjaka prosječno šest puta godišnje se kosi, a
ukupna površina iznosi 1450 m2.

2.5. Nabavka i sadnja ukrasnog cvijeća
U toku godine obavlja se u proljeće i jesen, a
obračun se vrši po jednoj zasađenoj sadnici.

2 .6. Popunjavanje udarnih rupa koje se jave na
kolovozu ulica u gradu drobljenim kamenom.
O va vrsta radova se obavlja na osnovu ukazane
potrebe uz posebno izdavanje naloga.

2.7. Obnavljanje ugaženih zelenih  površina.
Ova vrsta radova se obavlja na osnovu ukazane
potrebe uz posebno izdavanje naloga.

Član 3.
Obavljanje poslova komunalnih djelatnosti
zajedničke komunalne potrošnje obuhvaćeni
ovim Programom povjerava se KP ''Komunalac''
d.d. Kalesija.

Član 4.
Prava i obaveze davaoca i korisnika komunalnih
usluga regulisat će se posebnim ugovorom koji
će u ime Općine potpisati Općinski načelnik.

Član 5.
Za potrebe obavljanja poslova zajedničke
komunalne potrošnje potrebno je u Budžetu
općine Kalesija za 2010. godinu planirati
finansijska sredstva u iznosu od 104.000 KM.

Član 6.
Za nadzor nad provođenjem ovog Programa
zadužuje se Općinski načelnik i nadležna
Služba za upravu općine Kalesija.

Bosna i Hercegovina
Federacija Bosne i Hercegovine                PREDSJEDAVAJUĆI
   TUZLANSKI KANTON                       OPĆINSKOG VIJEĆA
      OPĆINA KALESIJA
      OPĆINSKO VIJEĆE
Broj: 01-05-3305 Fetah Hujdur s.r.
Datum, 26.11.2009. godine

86
Na  osnovu  člana  21.  stav  1.  Zakona  o

komunalnim djelatnostima («Sl. novine TK»,
broj 11/05), člana 13. Zakona o principima
lokalne samouprave u FBiH (Sl. novine FBiH“,
broj 49/06), člana 42. Statuta  općine Kalesija –
Prečišćeni tekst («Sl. glasnik općine Kalesija»,
broj 10/07  i 6/08), Općinsko vijeće Kalesija na
sjednici održanoj dana 24.11.2009. godine,
d o n o s i

O D L U K U
o davanju saglasnosti na Cjenovnik jediničnih

cijena radova koji se izvode po Programu
zajedničke komunalne potrošnje (ZKP)

za 2010. godinu

I
Ovom  Odlukom  daje  se  saglasnost  na

Cjenovnik jediničnih cijena radova koji se
izvode po Programu zajedničke komunalne
potrošnje (ZKP) za  2010. godinu.

II
Ova Odluka stupa na snagu danom

objavljivanja  u “Službenom glasniku općine
Kalesija”.

Bosna i Hercegovina
Federacija Bosne i Hercegovine                PREDSJEDAVAJUĆI
   TUZLANSKI KANTON                       OPĆINSKOG VIJEĆA
      OPĆINA KALESIJA
      OPĆINSKO VIJEĆE
Broj: 01-05-2-3932                                       Fetah Hujdur s.r.
Datum, 26.11.2009. godine

87
Na  osnovu  člana  13.  Zakona  o

principima lokalne samouprave („Sl. novine
FBiH“, broj 49/06), člana 42. Statuta općine
Kalesija – Prečišćen tekst (“Sl. glasnik općine
Kalesija”, 10/07 i 7/08) i člana 104. Poslovnika
o radu Općinskog vijeća Kalesija – Prečišćen
tekst (“Sl. glasnik općine Kalesija”, broj 6/08),
Općinsko vijeće na 11. redovnoj sjednici
održanoj dana  24.11.2009. godine, donijelo je
slijedeći

Z A K L J U Č A K

I
Prihvata se Informacije o zakupu

državnog poljoprivrednog zemljišta na području
općine Kalesija za 2009. godinu.

II
Zaključak  stupa  na  snagu  danom

donošenja i bit će objavljen u „Službenom
glasniku  općine Kalesija“.

Bosna i Hercegovina
Federacija Bosne i Hercegovine                PREDSJEDAVAJUĆI
   TUZLANSKI KANTON                       OPĆINSKOG VIJEĆA
      OPĆINA KALESIJA
      OPĆINSKO VIJEĆE
Broj: 01-05-3306                                             Fetah Hujdur s.r.
Datum, 26.11.2009. godine

88
Na  osnovu  člana  13.  Zakona  o

principima lokalne samouprave („Sl. novine
FBiH“, broj 49/06), člana 42. Statuta općine
Kalesija – Prečišćen tekst (“Sl. glasnik općine
Kalesija”, 10/07 i 7/08) i člana 104. Poslovnika
o radu Općinskog vijeća Kalesija – Prečišćen
tekst (“Sl. glasnik općine Kalesija”, broj 6/08),
Općinsko vijeće na 11. redovnoj sjednici
održanoj dana  24.11.2009. godine, donijelo je
slijedeći

Z A K L J U Č A K

I
Prihvata se Informacija o realizaciji

projekata međunarodne pomoći i pomoći
vladinih organizacija u  toku 2009. godine u
procesu povratka izbjeglih i raseljenih lica.

II
Zaključak  stupa  na  snagu  danom

donošenja i bit će objavljen u „Službenom
glasniku  općine Kalesija“.

Bosna i Hercegovina
Federacija Bosne i Hercegovine PREDSJEDAVAJUĆI
   TUZLANSKI KANTON                               OPĆINSKOG VIJEĆA
      OPĆINA KALESIJA
      OPĆINSKO VIJEĆE
Broj: 01-05-3307 Fetah Hujdur s.r.
Datum, 26.11.2009. godine

89
Na osnovu člana 13. Zakona o

principima lokalne samouprave („Sl. novine
FBiH“, broj 49/06), člana 42. Statuta općine
Kalesija – Prečišćen tekst (“Sl. glasnik općine
Kalesija”, 10/07 i 7/08) i člana 104. Poslovnika
o radu Općinskog vijeća Kalesija – Prečišćen
tekst (“Sl. glasnik općine Kalesija”, broj 6/08),
Općinsko vijeće na 11. redovnoj sjednici
održanoj dana  24.11.2009. godine, donijelo je
slijedeći

Z A K L J U Č A K

I
Prihvata se Informacija o provođenju

Plana izgradnje i rekonstrukcije lokalnih i
nekategorisanih puteva na području općine
Kalesija u 2009. godini.

II
Zaključak  stupa  na  snagu  danom

donošenja i bit će objavljen u „Službenom
glasniku  općine Kalesija“.

Bosna i Hercegovina
Federacija Bosne i Hercegovine                PREDSJEDAVAJUĆI
   TUZLANSKI KANTON                       OPĆINSKOG VIJEĆA
      OPĆINA KALESIJA
      OPĆINSKO VIJEĆE
Broj: 01-05-3308 Fetah Hujdur s.r.
Datum, 26.11.2009. godine

90
Na osnovu člana 13. Zakona o

principima lokalne samouprave („Sl. novine
FBiH“, broj 49/06), člana 42. Statuta općine
Kalesija – Prečišćen tekst (“Sl. glasnik općine
Kalesija”, 10/07 i 7/08) i člana 104. Poslovnika
o radu Općinskog vijeća Kalesija – Prečišćen
tekst (“Sl. glasnik općine Kalesija”, broj 6/08),
Općinsko vijeće na 11. redovnoj sjednici
održanoj dana  24.11.2009. godine, donijelo je
slijedeći

Z A K L J U Č A K

I
Prihvata se Informacije o  stanju protiv

požarne zaštite na području općine Kalesija za
2009. godinu.

II
Zaključak  stupa  na  snagu  danom

donošenja i bit će objavljen u „Službenom
glasniku  općine Kalesija“.

Bosna i Hercegovina
Federacija Bosne i Hercegovine                PREDSJEDAVAJUĆI
   TUZLANSKI KANTON                       OPĆINSKOG VIJEĆA
      OPĆINA KALESIJA
      OPĆINSKO VIJEĆE
Broj: 01-05-3309                                             Fetah Hujdur s.r.
Datum, 26.11.2009. godine

91
Na osnovu čl. 44. i 39. stav 1. Zakona o

gradjevinskom zemljištu  ("Sl. novine FBiH",
br. 25/03 i 16/04 i  67/05 ), člana 42.  Statuta
općine Kalesija-Prečišćeni tekst ("Sl. glasnik
općine Kalesija", broj 10/07  i 7/08), člana 22.
Odluke o građevinskom zemljištu ("Sl. glasnik
općine Kalesija", broj 1/04, 2/05 i 12/05), te
člana 200. Zakona o upravnom postupku  ("Sl.
novine FBiH", broj 2/98 i 48/99), rješavajući u
predmetu utvrđivanja prava vlasništva na
izgrađenom gradskom građevinskom zemljištu,
Općinsko vijeće  Kalesija na sjednici održanoj
dana 24.11.2009. godine,   d o n o s i

R J E Š E N J E

1. DD "Gradskom i prigradskom
saobraćaju" Tuzla, iz Tuzle, utvrđuje se pravo
vlasništva na izgrađenom gradskom
građevinskom zemljištu označenom po starom
premjeru sa k.č. broj 2034/3, zvano
„Karlovača“, u naravi neplodno zemljište,
površine 1332 m2 i k.č. broj 2034/7, zvano
„Pustolovina“, u naravi oranica, površine
200m2, oba upisana u zk. uložak broj 770, K.O.
Prnjavor, a po novom premjeru zemljište
označeno sa k.č. broj 347/8, zvano „Karlovača“,
u naravi ekonomsko dvorište, površine 1032m2 i
k.č broj 347/12, zvano „Karlovača“, u naravi
ekonomsko dvorište, površine 500m2, oba
upisana u Pl broj 413/06, K.O. Kalesija Grad.

2. DD "Gradski i prigradski saobraćaj"
Tuzla, iz Tuzle, dužno je platiti novčanu
naknadu za zemljište iz tačke 1. dispozitiva
ovog rješenja u iznosu od 38.300,00 KM
(slovima: tridesetosamhiljadatristo KM).
Naknadu je dužno uplatiti u roku od 15 dana po
prijemu ovog rješenja, na žiro račun općine
Kalesija broj 1321400291700037, kod NLB
Tuzlanske banke, vrsta prihoda 722631, šifra
općine 044.

3. Na zemljištu iz tačke 1. dispozitiva
ovog rješenja, nakon izvršene uplate naknade iz
tačke 2. dispozitiva rješenja, Zemljišno-knjižni
ured Općinskog suda u Kalesiji, izvršit će
uknjižbu prava vlasništva u korist DD "Gradski
i prigradski saobraćaj" Tuzla, Bukinje bb.
Tuzla,   sa  dijelom  od  1/1,  uz  istovremeno
brisanje dosadašnjih upisa.

O b r a z l o ž e n j e

DD "Gradski i prigradski saobraćaj"
Tuzla, iz Tuzle, zastupan po punomoćniku
Enesu Numanoviću - izvršnom direktoru, dana
11.09.2009. godine, podnijelo je zahtjev
Općinskom vijeću Kalesija putem Službe za
urbanizam, geodetske, imovinsko-pravne
poslove i infrasturkturu općine Kalesija, kojim
traži da mu se dodijeli zemljište označeno po
novom premjeru sa k.č.broj 347/12, zvano
„Karlovača“, površine 500 m2, upisano u PL
broj 413/06, K.O Kalesija Grad u posjedu
DD "Gradski i prigradski saobraćaj" Tuzla.

Punomoćnik stranke izjavom datom na
zapisnik sa održane usmene rasprave i uviđaja
na licu mjesta u Kalesiji Gradu dana
11.11.2009. godine ranije podnešeni zahtjev
mijenja i proširuje i na parcelu označenu po
novom premjeru sa k.č br. 347/8, zvana
„Karlovača“, u naravi ekonomsko dvorište,
površine 1032 m2, upisana u Pl. br. 413/06, KO
Kalesija Grad, a po starom premjeru parcela
označena sa kč.br.2034/3, zvana „Karlovača“,
površine 1332m2, upisana u zk.ul. broj 770, K.O
Prnjavor, sa upisanim pravom korištenja u
korist podnosioca zahtjeva, tražeći da se na
predmetnom  zemljištu koje čine kč.br. 347/8 i
347/12 utvrdi pravo vlasnišva, u ukupnoj
površini od 1532m2, u korist DD "Gradski i
prigradski saobraćaj" Tuzla, navodeći da
predmetno zemljište kao katastarske parcele
zajedno  sa  k.č.  br.  347/3,  sve  upisane  u  KO
Kalesija Grad, shodno Regulacionom planu
"Južna zona" Kalesija, po obliku i površini čine
jednu građevinsku parcelu.

U postupku koji je predhodio donošenju
ovog rješenja održana je dana 11.11.2009.
godine usmena rasprava sa uviđajem na licu
mjeta u prisustvu službenog lica koje je vodilo
postupak, vještaka geodetske struke i
punomoćnika podnosioca zahtjeva.

Izvršenim uviđajem na licu mjesta
utvrđeno je da na parcelama kč.br. 347/12 i
347/8 K.O Kalesija Grad, nema sagrađenih
građevina, a da je na k.č. br. 347/3, KO. Kalesija
Grad sagrađena privredna zgrada dimenzija u
osnovi 37x13m i 31,5x5,5m.

Uvidom u izvod iz Regulacionog plana
"Južna zona" Kalesija, utvrđuje se da parcele
označene po novom premjeru sa k.č. broj 347/3,
347/8 i 347/12, K.O Kalesija Grad, čine
sastavni dio garđevinske parcele, a da k.č. broj
347/8 i 347/12 u cjelosti čine dio površine
namijenjene za redovnu upotrebu sagrađene
privredne zgrade na k.č. br. 347/3, KO. Kalesija
Grad.

Izvršen je uvid u Rješenje Skupštine
Opštine Kalesija, Komisije za privredu i
društvene djelatnosti  broj: 04/1-360-4 od
04.03.1984 godine kojim se odobrava upotreba
izgrađenog objekta autoservisa u Kalesiji čiji je
investitor prednik podnosioca zahtjeva, te se
utvrđuje da je navedeni objekat sagrađen u
skladu sa zakonom.

Punomoćnik stranke izjavom datom na
zapisnik pristaje da DD "Gradski i prigradski
saobraćaj" Tuzla plati naknadu za dodijeljeno
gradsko građevinsko zemljište po procijenjenoj
tržišnoj vrijednosti u iznosu od 25 KM/m2,  u
ukupnom iznosu od 38.300,00 (tridestosam-
hiljadatristo KM).

Odredba o plaćanju naknade za
dodijeljeno gradsko građevinsko zemljište
temelji se na odredbama čl. 44, 63 i 64. Zakona o
građevinskom zemljištu koja je određena shodno
odredbama članu. 46. stav 2. i  članu 53. Zakona
o eksproprijaciji ("Sl novine FBiH", broj 70/07).

Na osnovu utvrđenog činjeničnog stanja i
izvedenih dokaza, cijeneći sve okolnosti i dokaze
posebno i sve zajedno kao i na temelju rezultata
cjelokupnog postupka  i isprava koje se nalaze u
spisu predmeta  shodno čl. 19., 39., 44. i 63.
Zakona o građevinskom zemljištu, te mišljenja
Federalne uprave za geodetske i imovinsko-
pravne poslove Sarajevo broj 01-31-3-1403/07
od 25.10.2007 godine, a sve u cilju privođenja
zemljišta trajnoj namjeni shodno Regulacionom
planu "Kalesija južna zona" odlučeno je kao u
dispozitivu rješenja.

Protiv ovog rješenja ne može se izjaviti
žalba, ali se može pokrenuti upravni spor
podnošenjem tužbe kod Kantonalnog suda u
Tuzli u roku od 30 dana od dana prijema ovog
rješenja.

Bosna i Hercegovina
Federacija Bosne i Hercegovine PREDSJEDAVAJUĆI
   TUZLANSKI KANTON                              OPĆINSKOG VIJEĆA
      OPĆINA KALESIJA
      OPĆINSKO VIJEĆE
Broj: 01-05-2-3933 Fetah Hujdur s.r.
Datum, 26.11.2009. godine

OPĆINSKI NAČELNIK

92
Na osnovu člana 70. Zakona o

organizaciji Organa uprave u Federaciji Bosne i
Hercegovine („Sl. novine FBiH“, broj 35/05),
člana 7. Porodičnog zakona Federacije Bosne i
Hercegovine („Sl. novine FBiH“, 35/05) i člana
36. stav 2. i 3. Zakona o upravnom postupku
(„Sl. novine FBiH“, broj 2/98 i 48/99), Općinski
načelnik općine Kalesija po službenoj dužnosti,
d o n o s i

R J E Š E N J E

I
Ovlašćuje se državni službenik

Jusufović Hazim – pomoćnik Općinskog
načelnika za opću upravu, boračko-invalidsku
zaštitu i raseljena lica, da vodi postupak u
skladu sa odredbama Porodičnog zakona
Federacije Bosne i Hercegovine.

II
Ovo Rješenje stupa na snagu danom

donošenja i ima se objaviti u „Službenom
glasniku općine Kalesija“.

Bosna i Hercegovina
Federacija Bosne i Hercegovine                   OPĆINSKI NAČELNK
   TUZLANSKI KANTON
      OPĆINA KALESIJA
   OPĆINSKI NAČELNIK                             Omerović Rasim  s. r.
Broj: 02/3-1-34-3828
Datum, 11.11.2009. godine

